
ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ 
ᐊᐱᖅᑯᑕᐅᒐᔪᒃᑐᑦ 

 
ᑭᓲᕙ ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ? 
 
ᐅᓇ ᐊᑐᐊᒐᖅ ᐊᑐᐃᓐᓇᐅᑎᑦᑎᔪᖅ ᓄᑖᕐᒥᒃ ᐃᖅᑲᓇᐃᔮᒃᓴᒥᒃ ᐱᔭᐅᔪᓐᓇᖅᑐᒥ ᐃᓂᐅᔪᒥᑦ ᓴᖅᑭᑕᐅᔪᖃᕈᓐᓇᕐᓗᓂ ᐅᓄᖅᑐᓂᑦ 
ᐃᓂᒃᓴᖃᕐᓗᓂ ᐃᖅᑲᓇᐃᔮᒃᓴᓂᒃ, ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᐊᓂ ᐃᓂᖃᖅᑎᑕᐅᔪᖅ. ᑕᐃᒪᐃᑎᓪᓗᒍ ᐃᖅᑲᓇᐃᔮᖅᑖᖅᑐᖅ 
ᐃᖅᑲᓇᐃᔭᕐᕕᒃᑖᕐᓂᐊᖅᑐᖅ ᓄᓇᕗᑦ ᒐᕙᒪᖓᑕ ᑎᑎᕋᕐᕕᐊᓂ ᓄᓇᓕᖓᑕ ᐊᓯᐊᓂ ᐃᖅᑲᓇᐃᔮᒃᓴᐅᑉ ᐃᓂᒋᒐᔪᙱᑕᖓᓂ.  
 
ᖃᓄᕐᓕ ᑕᒪᓐᓇ ᐊᑐᐊᒐᖅ ᐃᑲᔪᖅᓱᐃᕙ ᓯᐊᒻᒪᒃᑎᕆᕙᓪᓕᐊᓂᕐᒥ? 
 
ᐅᓇ ᐊᑐᐊᒐᖅ ᐋᖅᑭᒃᑕᐅᓯᒪᔪᖅ ᐊᑐᐃᓐᓇᐅᑎᑦᑎᔾᔪᑕᐅᓪᓗᓂ ᐅᓄᕐᓂᖅᓴᓂ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᒃᓴᓂ ᓄᓇᓕᖕᓂ, 
ᓄᓇᕗᓕᒫᒥᑦ. ᑐᕌᒐᖃᕐᓗᑎᑦ ᐊᑐᓕᖅᑎᑦᑎᓂᕐᒥᒃ ᑖᔅᓱᒥᖓ ᐊᑐᐊᒐᕐᒥᒃ ᓇᓗᓇᐃᖅᓯᓂᕐᒧᑦ ᐃᓐᓄᒃᓯᒪᙱᑦᑐᓂ ᐃᓂᐅᔪᓂ ᒫᓐᓇᐅᔪᖅ 
ᐃᖃᓗᖕᓂ ᓴᖅᑭᑕᐅᔪᓐᓇᖅᑐᑦ ᐱᓕᕆᐊᕆᔭᐅᖔᕐᓗᑎᒡᓗ ᓄᓇᕗᒻᒥ.  
 
ᖃᓄᖅ ᑕᒪᓐᓇ ᐊᑐᐊᒐᖅ ᐃᑲᔪᖅᓯᕙ ᓄᓇᕗᑦ ᒐᕙᒪᖓᑕ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔮᓄᑦ ᑐᕌᒐᕆᔭᖏᓐᓄᑦ? 
 
ᒪᓂᓴᐅᑎᖃᕐᓂᒃᑯᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᓂᑦ ᐅᓄᖅᑐᓂ ᓄᓇᓕᖕᓂ, ᓄᓇᕗᒻᒥ ᐃᓄᐃᑦ ᐊᔪᙱᓐᓂᖃᖅᑐᑦ ᐃᖅᑲᓇᐃᔮᓂ 
ᐊᔪᕈᓐᓃᖅᐸᓪᓕᐊᔪᓐᓇᖅᑐᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᓂ ᓄᓇᒋᔭᖏᓐᓂ, ᓅᙱᖔᕐᓗᑎᑦ ᓄᓇᓕᖕᓄᑦ ᐃᖅᑲᓇᐃᔮᖃᕐᓂᕐᒧᑦ.    
 
ᖃᓄᖅ ᑕᒪᓐᓇ ᐊᑐᐊᒐᖅ ᐃᑲᔪᕐᓂᖃᖅᐸ ᑲᒪᒋᔭᖃᕐᓂᕐᒥᑦ ᓄᓇᕗᑦ ᒐᕙᒪᖓᒃᑯᓐᓂ ᐃᓂᒋᔭᐅᔪᓇᖅᑐᓂᒃ? 
 
ᓅᑕᐅᔭᕆᐊᓖᑦ ᐃᖅᑲᓇᐃᔮᓄᑦ ᑐᓗᖅᑕᕈᑕᐅᔪᓐᓇᖅᑐᑦ ᐃᖅᑲᓇᐃᔮᓄᑦ ᐃᖅᑲᓇᐃᔮᖃᕈᓐᓇᖅᑐᓄᑦ ᐱᓇᔪᒃᓯᒪᔪᓄᑦ. 
ᐅᓄᖅᓯᒋᐊᖅᑎᑦᑎᕙᓪᓕᐊᓂᖅ ᐃᖅᑲᓇᐃᔮᒃᓴᓂᑦ ᐊᓯᖏᓐᓄᑦ ᓄᓇᓕᖕᓄᑦ ᐊᖏᒡᓕᕚᓪᓕᕈᑕᐅᕙᒃᐳᖅ ᐊᔪᙱᓐᓂᖃᖅᑐᓂ ᓄᓇᕗᒻᒥ 
ᐃᓄᖕᓂ ᐊᖏᒡᓕᒋᐊᕈᑕᐅᔪᓐᓇᖅᖢᓂᓗ ᐃᓂᑖᖅᑎᑦᑎᓂᕐᒥᒃ ᐃᖅᑲᓇᐃᔮᖅᑖᕋᓱᒃᑐᓂ ᐃᓂᐅᔪᒧᑦ.    
 
ᐊᑐᐊᒐᐅᔫᑉ ᐊᑎᖓ ᐃᒪᐃᓕᖓᔪᖅ “ᓄᓇᕗᓕᒫᒧᑦ”.  ᑕᒪᓐᓇ ᑐᑭᖃᖅᐸ ᐃᓂᐅᔪᑦ ᒪᓂᓴᐅᑕᐅᓂᐊᕐᓂᖏᓐᓂᒃ 
ᐊᑐᐃᓐᓇᐅᓗᑎᒡᓗ ᓄᓇᓕᓕᒫᓂ?  
 
ᐋᒃᑲ. ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᖅᓯᓂᐊᖅᐳᑦ ᓇᓂ ᒪᓂᓴᐅᑕᐅᓂᐊᕐᒪᖔᖏᓐᓂᒃ ᐃᖅᑲᓇᐃᔮᖑᔪᖅ ᒪᓕᒡᓗᑎᒃ ᐃᓂᐅᔫᑉ 
ᑲᒪᒋᔭᒃᓴᖏᓐᓂᒃ ᐊᒻᒪ ᑎᑎᕋᕐᕖᑦ ᐊᑐᐃᓐᓇᐅᓂᖏᓐᓂ.  
 
ᑕᒪᓐᓇ ᐊᑐᐊᒐᖅ ᐊᑐᖅᑕᐅᓂᐊᖅᐸ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᓕᒫᓂᑦ?  
 
ᐋᒃᑲ. ᓈᒻᒪᒋᔭᐅᔪᑐᐊᑦ ᑲᔪᓯᓂᖃᑦᑎᐊᖅᑐᓪᓗ ᐱᓕᕆᐊᖑᔪᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖓᓂᑦ ᓄᓇᕗᑦ ᒐᕙᒪᖓᑕ 
ᑎᑎᕋᕐᕕᐊᓂᑦ ᐃᓂᖃᖅᑐᒥᑦ ᓯᓚᑖᓃᓪᓗᓂ ᐃᖅᑲᓇᐃᔮᑉ ᐊᖏᕐᕋᕆᔭᒥᓂ ᓄᓇᓕᖕᓂ ᐊᔪᙱᑎᑕᐅᓇᔭᖅᑐᑦ. ᐆᒃᑑᑎᒋᓗᒍ, ᐃᓂᐅᔪᖅ 
ᐅᐸᒃᑕᐅᑲᐅᑎᒋᔪᓐᓇᖅᑐᖅ ᐱᔨᑦᑎᕐᓂᕐᒧᑦ ᐃᑲᔪᖅᑕᐅᔭᕆᐊᓕᖕᓂ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓂ ᐃᓂᐅᔪᒥ ᓄᓇᒋᔭᖓᓂ 
ᐊᔪᙱᑎᑕᐅᔪᓐᓇᕋᔭᙱᑦᑐᑦ. 
 
ᖃᓄᖅ ᐊᔾᔨᒌᙱᓐᓂᖃᖅᐸᑦ ᑕᒪᑐᒪ ᐊᑐᐊᒐᐅᑉ ᐊᒻᒪ ᓄᓇᕗᑦ ᒐᕙᒪᖓᑕ ᓄᑖᖅ ᐅᐸᒃᓯᒪᙱᓪᓗᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᑐᐊᒐᖓ?  
 
ᑕᒪᓐᓇ ᐊᑐᐊᒐᖅ ᓇᓗᓇᐃᖅᓯᓯᒪᔪᖅ ᐃᖅᑲᓇᐃᔭᖅᑎᑖᕆᔭᐅᔪᖅ ᐱᓕᕆᖃᑦᑕᕆᐊᖃᕐᓂᐊᕐᓂᖓᓂᒃ ᑎᒃᑯᐊᖅᑕᐅᒪᔪᒥᑦ ᓄᓇᕗᑦ 
ᒐᕙᒪᖓᑕ ᑎᑎᕋᕐᕕᐊᓂ ᓄᓇᕗᒻᒥ ᓄᓇᓕᖕᓂ ᐅᖓᓯᒃᑐᒦᑦᑐᒥᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᒦᑦᑐᑎᑐᑦ, 
ᐃᖅᑲᓇᐃᔭᖅᑎᑖᕆᔭᐅᔪᖅ ᐃᓂᒋᔭᖓᑕ ᐊᓯᐊᓃᑐᐃᓐᓇᕆᐊᓕᒃ ᓄᓇᕗᑦ ᒐᕙᒪᖓᑕ ᑎᒃᑯᐊᖅᓯᒪᔭᖓᑕ ᐊᓯᐊᓂᒃ ᑎᑎᕋᕐᕕᖕᒥ.   
 
ᑕᒪᓐᓇ ᐊᑐᐊᒐᖅ ᒪᓕᒡᓗᒍ ᓂᕈᐊᕈᓐᓇᖅᐳᖓ ᐃᖅᑲᓇᐃᔭᕐᕕᒋᔪᒪᔭᓐᓂ ᓇᓕᐊᖕᓂᑐᐃᓐᓇᖅ ᓄᓇᕗᒻᒥ ᓄᓇᓕᖕᓂ?  
 
ᐋᒃᑲ. ᓂᕈᐊᖅᑕᐅᔪᖅ ᐃᖅᑲᓇᐃᔭᕆᐊᖃᖅᑐᖅ ᒪᓂᓴᐅᑕᐅᓯᒪᔪᒥ ᓄᓇᓕᖕᓂ. 

ᑕᒪᓐᓇ ᐊᑐᐊᒐᖅ ᒪᓕᒡᓗᒍ ᐃᖅᑲᓇᐃᔭᓚᐅᖅᓯᒪᔭᕆᐊᖃᖅᐳᖓ ᓄᓇᓕᓕᒫᓂᑦ ᓇᓗᓇᐃᖅᑕᐅᓯᒪᔪᓂ ᒪᓂᓴᐅᑕᐅᓯᒪᔪᒥ? 
 
ᐋᒃᑲ.  ᓂᕈᐊᖅᑕᐅᔪᖅ ᓇᓗᓇᐃᖅᓯᓯᒪᔭᕆᐊᖃᖅᑐᖅ ᒪᓂᓴᐅᑕᐅᓯᒪᔫᑉ ᓄᓇᓕᖓᓂ ᐃᖅᑲᓇᐃᔭᕐᕕᒋᔪᒪᔭᖏᓐᓂ. ᐃᖅᑲᓇᐃᔭᕋᔭᖅᑐᑦ 
ᑕᐃᑲᓂ ᓄᓇᓕᖕᓂ ᐃᖅᑲᓇᐃᔮᖓᑕ ᐊᑯᓂᐅᑎᒋᓂᐊᕐᓂᖓ ᒪᓕᒡᓗᒍ.    
 
ᑕᒪᓐᓇ ᐊᑐᐊᒐᖅ ᒪᓕᒡᓗᒍ ᐊᖏᕐᕋᕆᔭᓐᓂ ᐃᖅᑲᓇᐃᔭᕈᓐᓇᖅᐳᖓ? 
 
ᐋᒃᑲ.  ᓂᕈᐊᖅᑕᐅᓯᒪᔪᖅ ᐃᖅᑲᓇᐃᔭᕋᔭᖅᑐᖅ ᑎᒃᑯᐊᖅᑕᐅᒪᔪᒥ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᕐᕕᖓᓂ.   
 
ᐃᖅᑲᓇᐃᔭᖅᑏᑦ ᐃᒡᓗᖁᑖᓂ ᐱᑕᖃᖅᐸ ᒪᓂᓴᐅᑕᐅᓯᒪᔪᒥ ᑕᒡᕙᓂ ᐊᑐᐊᒐᕐᒥ? 
 
ᐋᒃᑲ. ᐃᓂᐅᔪᑦ ᒪᓂᓴᐅᑕᐅᔪᑦ ᑕᒪᑐᒪᓂ ᐊᑐᐊᒐᕐᒥ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖁᑎᖃᙱᑦᑐᑦ.  
 
ᓄᓇᕗᑦ ᒐᕙᒪᖓᓂ ᐃᖃᓇᐃᔭᖅᑎᐅᔪᖓ.   ᐱᓇᔪᒍᓐᓇᖅᐳᖓ ᐃᓂᐅᔪᒧᑦ ᒪᓂᓴᐅᑕᐅᓯᒪᔪᒥ ᑕᒡᕙᓂ ᐊᑐᐊᒐᕐᒥ? 
 
ᐄ.  ᑭᓯᐊᓂ, ᓂᕈᐊᖅᑕᐅᓯᒪᒍᕕᑦ ᐃᓂᖄᓂᒡᓗᑎᓪᓗ ᓄᓇᓕᖕᓂ ᒪᓂᓴᐅᑕᐅᓯᒪᔫᑉ ᐊᓯᐊᓂᑦ, ᓅᑕᐅᔭᕆᐊᖃᕋᔭᖅᑐᑎᑦ ᓇᖕᒥᓂᕐᓗ 
ᐃᒡᓗᓕᕆᔭᕆᐊᖃᓕᕐᓗᑎᑦ.  
 
ᓄᓇᕗᑦ ᒐᕙᒪᖓᓂ ᐃᖃᓇᐃᔭᖅᑎᐅᔪᖓ.   ᓅᑎᑕᐅᔪᒪᔪᓐᓇᖅᐳᖓ ᐊᓯᐊᓄᑦ ᓄᓇᓕᖕᓄᑦ ᑕᒡᕙᓂ ᐊᑐᐊᒐᕐᒥ? 
 
ᐋᒃᑲ.  ᑕᒪᓐᓇ ᐊᑐᐊᒐᖅ ᐃᖅᑲᓇᐃᔮᕆᔭᐅᔪᓅᖓᔪᖅ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᑖᖅᐸᓪᓕᐊᓂᖓ ᒪᓕᒡᓗᒍ.   
 
ᑕᒪᓐᓇ ᐊᑐᐊᒐᖅ ᐊᑐᖅᑕᐅᔪᓐᓇᖅᐸ ᐃᖅᑲᓇᐃᔭᓚᐅᑲᒃᑐᓄᑦ ᐅᕝᕙᓘᓐᓃᑦ ᐃᓇᖏᖅᓯᔪᓄᑦ ᐃᖅᑲᓇᐃᔭᖅᑎᓄᑦ, ᐅᕝᕙᓘᓐᓃᑦ 
ᐱᓕᕆᕝᕕᖕᒥᓂ/ᐱᓕᕆᕝᕕᐅᖃᑎᒌᑦ ᐱᓕᕆᐊᒃᓴᓄᑦ ᓅᑕᐅᓯᒪᓂᕐᓄᑦ. 
 
ᐋᒃᑲ.  ᐃᖅᑲᓇᐃᔭᐃᓐᓇᖅᑐᑦ ᐅᕝᕙᓘᓐᓃᑦ ᓅᑕᐅᓯᒪᔪᓂ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᖓ ᐃᖅᑲᓇᐃᔭᖅᑎᑖᖅᐸᓪᓕᐊᓂᖓᑎᒍᑦ 
ᐃᖅᑲᓇᐃᔮᖃᖅᑐᑦ ᐊᔪᙱᑎᑕᐅᔪᓐᓇᖅᑐᑦ.   
 
ᖃᓄᒃᑲᓐᓂᖅ ᖃᐅᔨᔪᓐᓇᕋᒪ ᑖᔅᓱᒪ ᐊᑐᐊᒐᐅᑉ ᒥᒃᓵᓄᑦ?  
 
ᑐᓴᒐᒃᓴᒃᑲᓐᓂᕐᓂᒃ ᒪᓂᒪᔪᖃᖅᐳᖅ ᐅᕙᓂ https://www.gov.nu.ca/human-resources/information/policies.    
ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᐅᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᑎᑦ ᐱᓕᕆᕝᕕᒋᔭᕕᑦ ᐃᖅᑲᓇᐃᔭᖅᑐᓕᕆᔨᖏᓐᓄᑦ ᑭᒡᒐᖅᑐᐃᔨᒥᑦ 
ᑐᑭᓯᒋᐊᒃᑲᓐᓂᕈᒪᒍᕕᑦ.   

